
				এই পাতাটির মুদ্রণ সংশোধন করা প্রয়োজন। 
চিরকুমার-সভা ২৩৫
ঝরে পড়ে আছে কাটাতরু-তলে
রক্তকুসুমপুর, সেথা দুই বেলা ভাঙা-গড়া খেলা
অকুলসিন্ধুতীরে । ওরে সাবধানী পথিক, বারেক
পথ ভুলে মর ফিরে । বিপিন । আজকাল তুমি খুব কবিতা পড়তে আরম্ভ করেছ, শীঘ্রই একটা মুশকিলে পড়বে দেখছি । يضيعك
শ্ৰীশ । যে লোক ইচ্ছে করে মুশকিলের রাস্তা খুজে বেড়াচ্ছে তার জন্যে কেউ ভেবে না । মুশকিলকে এড়িয়ে চলতে গিয়ে হঠাৎ মুশকিলের মধ্যে প। ফেললেই বিপদ । আস্থন আমুন রসিকবাবু, রাত্রে পথে বেরিয়েছেন যে !
রসিকের প্রবেশ
রসিক। আমার রাতই বা কী, আর দিনই বা কী— বরমসে দিবসো ন পুনর্নিশা নতু নিশৈব বরং ন পুনর্দিনম্। উভয়মেতদুপৈত্বথবা ক্ষয়ং প্রিয়জনেন ন যত্র সমাগমঃ । শ্ৰীশ । অস্ত্যার্থঃ ? রসিক । অস্ত্যার্থ হচ্ছে—
আসে তো আস্থক রাতি, আস্থক বা দিব,
যায় যদি যাক নিরবধি । তাহাদের যাতায়াতে আসে যায় কিব প্রিয় মোর নাহি আসে যদি । অনেকগুলো দিন রাত এ-পর্যন্ত এসেছে এবং গেছে, কিন্তু তিনি আজ পর্যন্ত এসে পৌছলেন না— তাই, দিনই বলুন আর রাতই বলুন, ও দুটোর পরে আমার আর কিছুমাত্র শ্রদ্ধা নেই ।
শ্ৰীশ । আচ্ছা রসিকবাবু, প্রিয়জন এখনই যদি হঠাৎ এসে পড়েন। রসিক। তা হলে আমার দিকে তাকাবেন না, তোমাদের দুজনের মধ্যে একজনের ভাগেই পড়বেন। المخ

